
фракциясының мүшесі 

Б. Смағұлға  
 
 

2022 жылғы 8 желтоқсандағы 
№ ДС-366 хатқа 
 

Құрметті Бақытбек Смағұл! 
 
Ресеймен шекарада шекаралық бақылауды ұйымдастыруға қатысты Сіздің 

депутаттық сауалыңызды қарап, мынаны хабарлаймын. 
Автомобиль өткізу пункттерінде шекаралық бақылауды 

ұйымдастыруға қатысты 
Қазақстан-Ресей шекарасында 30 автомобиль өткізу пункті жұмыс істейді, 

оның 17-сі көпжақты және 13-і екі жақты өткізу пункттері. 
Олардың техникалық жай-күйін комиссиялық бағалау қорытындысы 

бойынша Индустрия және инфрақұрылымдық даму министрлігі (бұдан әрі – ҚР 
ИИДМ) ҰҚК Шекара қызметімен бірлесіп реконструкциялауды талап ететін  
27 өткізу пунктін анықтады. 

Аталған өткізу пункттерін қажетті заманауи техникалық бақылау 
құралдарымен қайта жаңарту және жарақтандыру ҚР ИИДМ мен Ресей Көлік 
министрлігі арасында бекітілген 2021-2025 жылдарға арналған Қазақстан-Ресей 
мемлекеттік шекарасы арқылы автомобиль өткізу пункттерін дамыту жөніндегі 
Іс-шаралар жоспарына және Жол картасына сәйкес кезең-кезеңімен жүзеге 
асырылады. 

Бүгінгі таңда 9 бірінші кезектегі өткізу пунктін (Сырым, Тасқала, Әлімбет, 
Урлитөбе, Жаңа жол, Қосақ, Құрманғазы, Ақсай, Қайрақ; мемлекеттік сараптама 
қорытындысын алу мерзімі – 2023 жылғы ақпан) қайта жаңарту бойынша ЖСҚ 
әзірленуде. 

Қалған 18 өткізу пунктін (Қызылжар, Қарақога, Убе, Шарбақты, Шаған, Бидайық, 
Кондыбай, Ауыл, Жаңыбек, Жезкент, Ақбалшық, Аят, Найза, Обаған, Желқуар, Қоянбай, 
Байтанат, Амангелді) қайта жаңарту 2023-2025 жылдары екінші кезеңмен 
жоспарланған. 

Петропавл қ. теміржол вокзалы ғимаратының ішінде шекаралық 
бақылауды ұйымдастыруға қатысты 

«Теміржол көлігі кәсіпорындарының, мекемелері мен ұйымдарының 
қызметін құқықтық реттеудің ерекшеліктері туралы» Қазақстан 
Республикасының Үкіметі мен Ресей Федерациясының Үкіметі арасындағы 1997 
жылғы 15 шілдедегі Келісімге сәйкес Петропавл қаласындағы теміржол 
вокзалының ғимараты ресейлік теміржолдарының меншігі болып табылады.  

Петропавл қаласының теміржол вокзалы ішінде шекаралық бақылауды 
ұйымдастыру мәселелерін қарау мақсатында 2022 жылдың 8 қыркүйегінде 
Солтүстік Қазақстан облысының әкімдігі Оңтүстік Орал теміржолы бөлімшесі 
(бұдан әрі – ООТЖ бөлімшесі) басшылығының қатысуымен кеңес өткізді. 

ООТЖ филиалы басшылығының ақпаратына сәйкес теміржол вокзалы 
ғимаратының ішінде шекаралық бақылауды ұйымдастыру үшін терминалда 
қосымша техникалық өзгерістер, сондай-ақ бірнеше пойыздарды бір уақытта 
қабылдау үшін жолаушылар платформасын салу қажет. Бұл айтарлықтай 
қаржылық шығындарды қажет ететіндіктен, ООТЖ бөлімшесінің басшылығы 
шешім қабылдау үшін «РТЖ» ААҚ-ға тиісті өтінім жіберді. 

Жоғарыда айтылғандарды ескере отырып, ҰҚК Шекара қызметі 
шекаралық бақылауды ұйымдастырудың қолданыстағы тәртібін ұстануды 
орынды деп санайды. 

Тұтастай алғанда, өткізу пункттерінде шекаралық инфрақұрылымды 
дамыту мәселелері уәкілетті мемлекеттік органдардың бақылауында болады 
және 2023 жылы Үкімет жанындағы Мемлекеттік шекара комиссиясының және 
шекара мәселелері жөніндегі облыстық үйлестіру кеңестерінің отырыстарында 
қарауға жоспарланады. 

 
  Ә. Смайылов 

